
						維基文庫，自由的圖書館

					

					


					
					
					此页尚未校对




　標觀政刑部憤甚視四人杖畢而䟽上越二日受扶謫

　戍貴州都勻衛時申文定爲掌詹侍郎護持甚至〈出小品〉

　伍袁萃曰　國家自開創已來大臣多奪情起復恬不

　知怪得羅一峰一䟽振已淪之名敎覺久昧之良心此

　大有關係文字且只以綱常二字爲主而反覆發明之

　親切確當若鄒南皋䟽則入江陵他事而大意亦與一

　峯同〈出漫錄〉

户科給事中李淶䟽言　大婚吉禮首輔張居正有服制

不宜與執事請乞改　命不允

　是年會元馮夢禎以庶吉士吿歸旣滿入京時浙中庶

　常凡四人沈自邠陸可敎楊德政皆已留館故事一省

　未有盡留者馮當補別署其座師蒲州張閣學鳳磐憂

　之葢張方恣睢其子居二甲馮遇之初無加禮張怒言

　于父曰彼恃會元決留館故爾因盡留三人將以抑馮

　幷示諸詞臣意指也蒲州計無所出命馮且駐郊外俟

　江陵有家慶過拜恭甚而微作邑邑狀江陵懽問故且

　曰有心事所不足耶蒲州蹙頞曰爲馮子館事江陵憐

　之曰是會元還他編修蒲州悅飲盡懽方出次日入朝

　補館職此與于文定公筆塵所述陸平泉留館亦籍座

　主張龍湖頗相似要之分宜雖貪江陵雖愎決不令會

--

　元旣入館復爲他官彼視一編修只是本等官世蕃索

　松綾之說亦未必眞渠眼孔儘大希罕窮措大一絲龍

　湖具銀幣之說尤贅林旣留安用此且不用于先而今

　乃作謝儀耶〈出小品〉

